
PRAVILA KONKURSA 

„Decenija sigurnosti: Tvoja priča, naša inspiracija” 

Povodom obilježavanja 10 godina uspješnog poslovanja, Euros osiguranje a.d. 

Banja Luka raspisuje konkurs namijenjen osnaživanju i promociji ženskog 

preduzetništva. Kao društveno odgovorna kompanija, želimo podržati žene koje 

svojim vizijama oblikuju budućnost ekonomije Bosne i Hercegovine. Konkurs 

predstavlja dio dugoročnog nastojanja kompanije usmjerene na pokretanje pozitivnih 

društvenih promjena i osnaživanju žena da pokažu svoju autentičnu snagu, talente i 

vještine, pretvarajući potencijal u stvarne prilike. 

1. PREDMET I CILJEVI KONKURSA 

Predmet konkursa je izbor najinspirativnije preduzetničke priče i dodjela priznanja za 

poslovnu hrabrost, inovativnost i doprinos zajednici. Zašto preduzetništvo žena? 

Osnivanje preduzeća u vlasništvu žena podstiče socijalno uključivanje žena u 

ekonomske tokove, dovodi do sloma ustaljenih kulturnih klišea koji omogućavaju 

diskriminaciju žena i  doprinosi povećanju rodne ravnopravnosti. Preduzetnoštvo 

žena takođe doprinosi raznolikosti privredne strukture. 

Cilj: Afirmacija preduzetnica koje kroz svoje poslovanje promovišu stabilnost, 

sigurnost i odgovorno upravljanje rizicima. 

Fokus: Posebna pažnja biće posvećena biznisima koji integrišu elemente održivosti i 

društvene odgovornosti u svoj rad, kao i biznisima koji žele da uđu u proces digitalne 

transformacije. 

2. USLOVI UČEŠĆA I KRITERIJUMI 

Na konkurs se mogu prijaviti: 

Preduzetnice koje su vlasnice samostalnih preduzetničkih radnji registrovanih na 

teritoriji Bosne i Hercegovine. 

Učesnica mora biti pravno registrovan kod nadležne institucije u BiH i imati sjedište 

na teritoriji BiH. 

Prijave se vrše isključivo na zvaničnom obrascu Organizatora, u kojem je potrebno 

konkretno navesti osnovne podatke o biznisu, inspirativnu priču preduzetnice, potrebe 

prevoza i smještaja, priložiti video zapis (opciono) i logo firme (obavezno), kao 

potvrditi saglasnost o pravilima konkursa i izjavu o tačnosti podijeljenih podataka.  

Svaka učesnica može podnijeti prijavu za jedan biznis/projekat. 

3. NAČIN PRIJAVE I POTREBNA DOKUMENTACIJA 

Prijave se vrše isključivo putem zvaničnog obrasca dostupnog na web stranici Euros 

osiguranja. Uz obrazac je potrebno dostaviti: 



1. Link za video (opciono): (Možete postaviti link do WeTransfer-a, Google Drive-a 

ili kratkog videa do 1 min). 

2. Logo ili fotografiju biznisa: (Napomena: Materijali će se koristiti za promociju na 

društvenim mrežama Euros osiguranja).  

3. Link profila društvenih mreža 

4. Rješenje o registraciji 

4. ROKOVI I PROCES SELEKCIJE 

Konkurs je otvoren od 02.03.2026. do 22.03.2026. godine do 24:00 sata. Prijave 

zaprimljene nakon roka neće se uzeti u razmatranje. 

Odabir biznisa (priča) koji su ušli u završni krug takmičenja biće izabrani najkasnije 

do 24.03.2026. godine. Finalni događaj: Odabrane finalistkinje biće pozvane na 

predstavljanje biznisa 27. marta 2026. godine u hotelu „Jelena“, Banja Luka. Biznsi 

koji budu nagrađeni sklopiće ugovor o dodjeli finansijskih sredstava. Podnošenjem 

prijave učesnici daju saglasnost za objavu osnovnih podataka o biznisu na internet 

stranici www.eurososiguranje.com, kao i za promociju biznisa u javnosti i na 

društvenim mrežama od strane Euros osiguranja a.d. Banjaluka. Za finalistice koje ne 

dolaze iz Banja Luke, Organizator snosi troškove prevoza i smještaja. 

Organizator konkursa neće razmatrati naknadno dostavljanju dokumentaciju niti 

zahtjeve za izmjenu ili dopunu već podnesene prijave. 

5. IZNOS FINANSIRANJA I KORIŠTENJE SREDSTAVA 

Organizator nagrađuje tri najinspirativnije preduzetnice. Svaka od tri odabrane 

preduzetnice dobija finansijsku naknadu u iznosu od 1.000,00 KM (hiljada 

konvertibilnih maraka). Odobrena sredstva su namjenska i moraju biti iskorištena za 

podršku daljem razvoju poslovanja. 

6. AUTORSKA PRAVA I PROMOCIJA 

Podnošenjem prijave, učesnice ustupaju Organizatoru besplatno pravo korištenja 

dostavljenih materijala (video, fotografije, opis) u svrhu promocije konkursa na 

društvenim mrežama i medijima. Autorska prava na materijale ostaju učesnici. 

Učesnice daju saglasnost za objavu osnovnih podataka o biznisu na internet stranici i 

promotivnim materijalima Euros osiguranja. 

U slučaju da se utvrdi da učesnik nije imao pravo korisiti dostavljene materijale, 

Organizator zadržava pravo diskvalifikacije učesnika. 

7. ZAŠTITA PODATAKA I POVJERLJIVOST 

Podnošenjem prijave na Konkurs „Decenija sigurnosti: Tvoja priča, naša inspiracija“, 

učesnica potvrđuje da je upoznata da Organizator (Euros osiguranje a.d. Banja Luka) 

obrađuje lične podatke navedene u prijavi isključivo u svrhu: 

Provođenja konkursne procedure i izbora tri najinspirativnije preduzetnice. 

http://www.eurososiguranje.com/


Zaključivanja ugovora o dodjeli finansijskih sredstava za digitalnu transformaciju. 

Organizator zadržava pravo da na svojoj internet stranici i društvenim mrežama 

objavi osnovne podatke o odobrenim projektima i pobjednicama (ime i prezime 

preduzetnice, naziv SP-a, mjesto realizacije, kratak opis biznisa i iznos dodijeljenih 

sredstava). 

Podnošenjem prijave, a posebno dostavljanjem video materijala (do 1 minute), 

učesnica daje izričitu saglasnost Organizatoru da taj materijal koristi u promotivne 

svrhe na digitalnim kanalima komunikacije (Instagram, Facebook, web stranica) u 

svrhu promocije ženskog preduzetništva i jubileja 10 godina rada kompanije. 

Lični podaci će se čuvati u skladu sa internim aktima Organizatora. Sve specifične 

informacije o finansijskim planovima digitalne transformacije i metodologiji rada 

koje strane razmijene smatraju se poslovnom tajnom i neće biti dostupne trećim 

licima bez prethodne pisane saglasnosti. 

8. IZMJENA I OBUSTAVA KONKURSA 

Organizator zadržava pravo da u bilo kojem trenutku izmijeni pravila konkursa, 

produži rok za prijavu ili u potpunosti poništi konkurs, bez obaveze, naknade bilo 

kakve štete učesnicima. 

9. MJERODAVNO PRAVO I NADLEŽNOST SUDA 

Na ovaj konkurs i sve pravne odnose koji iz njega proisteknu primjenjuje se isključivo 

pravo Bosne i Hercegovine. 

Za rješavanje eventualnih sporova između Organizatora (Euros osiguranje) i učesnica 

konkursa, koji se ne mogu riješiti mirnim putem, nadležan je nadležni sud u Banjoj 

Luci. 

Organizator zadržava isključivo pravo tumačenja svih odredbi ovih Pravila. 

Smatra se da su učesnice samim učešćem u Konkursu u potpunosti upoznate sa 

sadržajem ovih Pravila i da ih prihvataju u cijelosti. 

Organizator ne snosi odgovornost za eventualnu štetu koja može nastati učesnicama 

ili trećim licima u vezi sa učešćem u Konkursu, osim u slučaju namjere ili grube 

nepažnje od strane Organizatora. 

10. ZAVRŠNE ODREDBE 

Učešćem u konkursu smatra se da su učesnice u potpunosti upoznate i saglasne sa 

ovim pravilima. 

Organizator zadržava isključivo pravo tumačenja svih odredbi ovih Pravila. 

Ova Pravila stupaju na snagu danom objave na internet stranici Organizatora. 

